
کدوا لالو داتؤ بندهارا مڽمبه کفد دلي بکند سرة ممبوهکن ايني کفد
تافق تاڠݢڽ کدوا لالو مڽمبه داتؤ بندهارا کفد دلي بکند مک فترا
بکندا فون مڽمبه دلي يڠدفرتوان مک داتؤ بندهارا فون بالق دودق
مڠادف مک بڠکيتله داتؤ تمڠݢڠ مڽمبه دان راج اندرا بڠسو فون
دمکين دان تن نارا وڠسا فون دمکين بکيمان داتؤ بندهارا لاکوڽ
دمکينله عادة سمواڽ ايت مک مولان قاضي باچاکن دعا سلامت لالو
برموهن کمبالي کلوار نايک کمبالي روڠ مڠادف دلي بکند دان هيداڠن
فون داڠکة اورڠله کهدافن مجليس مک لالوله ممباسوه تاڠن مک ماکنله
ستله سده ماکن مک فيالا منومن فون دايدرکن اورڠله ستله سده
ماکن دان مينم مک برماينله براڠکف٢فن دان برسولڠ سولڠن دمکينله
دمکينله کدوا فيهق فکرجأن ايت بکيمان عادة راج٢ يڠدهولو٢ دمکينله
فربواتن راج ايت کدواڽ شهدان فد مالم برايني يڠکدوا ماسقله
داتو بندهارا دان داتؤ تمڠکڠ دان منتري هلبالڠ سکالين اکن

